MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 4

L-Erbgħa, 16 ta' Diċembru, 1998.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.35 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Austin Gatt, l-Onor. George Hyzler, l-Onor. Charles Mangion, l-Onor. Claude Muscat u l-Onor.  George Pullicino kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 3 li saret fl-1 ta' Diċembru, 1998, kienu konfermati.

TALBA BIEX JINĠABAR TAGĦRIF DWAR NEFQA MINN MINISTRI U SEGRETARJI PARLAMENTARI FUQ IL-VOT TA' L-OSPITALITA' MINN JANNAR 1995 SA NOVEMBRU 1998.

Iċ-Chairman informa lill-Kumitat li kien irċeva ittra mingħand il-Kap ta' l-Oppożizzjoni fejn fiha kien qed jintalab li jinġabar tagħrif dwar nefqa minn ministri u segretarji parlamentari fuq il-vot ta' l-ospitalita' minn Jannar 1995 sa Novembru 1998.  

Il-Kumitat qabel li jsir drafting ta' ittra, li wara li tiġi ċirkolata lill-membri tal-Kumitat,  tintbagħat lis-Segretarji Permanenti tal-Ministeri kollha.  F'din l-ittra kellhom jingħataw id-dettalji dwar x'informazzjoni kien qed jitlob il-Kumitat mingħandhom.

RAPPORT TA' L-AWDITUR ĠENERALI 1996 - KONTINWAZZJONI
Is-Sur Joseph G. Galea, Awditur Ġenerali, is-Sur Joseph R. Grima, Segretarju Permanenti fl-Uffiċċju tal-Prim Ministru, is-Sur Rupert Montanaro, Brigadier tal-Forzi Armati ta' Malta u s-Sur Maurice Caruana, Konsulent fis-Segretarjat Parlamentari ta' l-Onor. Austin Gatt ħadu parti fil-Kumitat fejn sarulhom mistoqsijiet u osservazzjonijiet dwar kummenti li dehru fl-istess rapport fuq l-Uffiċċju tal-Prim Ministru.

Il-Kumitat temm id-diskussjoni fuq il-kummenti fir-Rapport ta’ l-Awditur dwar dan l-Uffiċċju. 

Il-Kumitat qabel li għal-laqgħa li jmiss flimkien mar-Rapport ta' l-Awditur Ġenerali għas-sena 1996 jiġi diskuss ukoll dak ta' l-1997.  Għal din il-laqgħa għadhom jattendu s-Segretarju Permanenti fil-Ministeru  għall-Affarijiet Barranin,  is-Segretarju Permanenti fil-Ministeru tal-Politika Soċjali u s-Segretarju Permanenti fil-Ministeru għal Għawdex flimkien ma' uffiċjali oħra ewlenin mill-istess ministeri. 

Fit-8.07 p.m. il-Kumitat aġġorna għal data li kellha tiġi komunikata aktar tard.

